
ԱՄՓՈՓԱԹԵՐԹ
«ՇՈՒԿԱՅԻ ՎԵՐԱՀՍԿՈՂՈՒԹՅԱՆ ՏԵՍՉԱԿԱՆ ՄԱՐՄՆԻ ԿՈՂՄԻՑ ՎԵՐԱՀՍԿՈՂՈՒԹՅԱՆ ԸՆԹԱՑՔՈՒՄ ԲԱՑԱՀԱՅՏՎԱԾ ԽԱԽՏՈՒՄՆԵՐԻ ՏԵՂԵԿԱՑՄԱՆ ԵՂԱՆԱԿԸ ԵՎ ԸՆԹԱՑԱԿԱՐԳԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ԱՐՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ


	1. Առողջապահության նախարարություն
	13.03.2024թ.

	
	020/17296-2024

	Ի պատասխան 2024 թվականի մարտի 5-ի Ձեր թիվ //8288-2024 գրության՝ «Շուկայի վերահսկողության տեսչական մարմնի կողմից վերահսկողության ընթացքում բացահայտված խախտումների մասին տեղեկացնելու կարգը սահմանելու մասին» Կառավարության որոշման նախագծի  վերաբերյալ, հայտնում եմ, որ դիտողություններ և առաջարկություններ չկան:
	

	2. Ֆինանսների նախարարություն
	15.03.2024թ.

	
	034/18267-2024

	ՀՀ ֆինանսների նախարարությունն ուսումնասիրել է  «Շուկայի վերահսկողության տեսչական մարմնի կողմից վերահսկողության ընթացքում բացահայտված խախտումների մասին տեղեկացնելու կարգը սահմանելու մասին» Հայաստանի Հանրապետության կառավարության որոշման նախագիծը և հայտնում է, որ առաջարկություններ և դիտողություններ չունի:
	

	3. Էկոնոմիկայի նախարարություն
	18.04.2024թ.

	
	01/4620-2024

	Ի պատասխան Ձեր № //8288-2024 գրության՝ ՀՀ էկոնոմիկայի նախարարությունը, քննարկելով «Շուկայի վերահսկողության տեսչական մարմնի կողմից վերահսկողության ընթացքում բացահայտված խախտումների մասին տեղեկացնելու կարգը սահմանելու մասին» Կառավարության որոշման նախագիծը՝ առաջարկում է վերոգրյալ որոշման վերնագրում, 1-ին կետում, ինչպես նաև որոշման հավելվածով հաստատվող կարգի վերնագրում և 1-ի կետում «Շուկայի վերահսկողության տեսչական մարմնի» բառերից հետո ավելացնել «Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմնի» բառերը։ Նշված առաջարկությունը բխում է ՀՀ կառավարության 2015 թվականի հունվարի 30-ի N 71-Ն-որոշումից, համաձայն որի ԵԱՏՄ (Մաքսային միության) ոչ պարենային տեխնիկական կանոնակարգերի պահանջների պահպանման նկատմամբ պետական վերահսկողություն իրականացնող լիազոր մարմիններ են սահմանվել Հայաստանի Հանրապետության շուկայի վերահսկողության տեսչական մարմինը (նշված որոշման 2-րդ կետ) և Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմինը (նշված որոշման 3․1-ին կետ)։
	Չի ընդունվել:
«Շուկայի վերահսկողության մասին» ՀՀ օրենքի կիրարկումն ապահովող միջոցառումների ցանկը հաստատելու մասին» Կառավարության 29.12.2023 թվականի թիվ 1324-Ա որոշմամբ հաստատված հավելվածի 2-րդ կետով նախատեսված է «Շուկայի վերահսկողության տեսչական մարմնի կողմից վերահսկողության ընթացքում բացահայտված խախտումների մասին տեղեկացնելու կարգը սահմանելու մասին» ՀՀ կառավարության որոշման նախագծի ներկայացում ՀՀ վարչապետի աշխատակազմ, որի իրավական հիմքը հանդիսանում է «Շուկայի վերահսկողության մասին» 2023 թվականի նոյեմբերի 16-ի ՀՕ-323-Ն օրենքի 5-րդ հոդվածի 4-րդ մասը, համաձայն որի՝  Լիազոր մարմինը վերահսկողության ընթացքում այլ պետական մարմնի լիազորություններին առնչվող խախտումների բացահայտման դեպքում երեք աշխատանքային օրվա ընթացքում այդ մասին տեղեկացնում է տվյալ պետական մարմնին: Տեղեկացման եղանակը և ընթացակարգը սահմանում է Կառավարությունը: Նշված կարգավորման մեջ Լիազոր մարմին է հանդիսանում Շուկայի վերահսկողության տեսչական մարմինը: Ուստի  ներկայացված առաջարկությունը դուրս է Նախագծի կարգավորման առարկայից:

	4. Շուկայի վերահսկողության
տեսչական մարմին
	22.04.2024թ.

	
	01//462-2024

	1. Որոշման կարգի 1-ին  մասը շարադրել հետևյալ խմբագրությամբ․ «Սույն կարգով սահմանվում է Շուկայի վերահսկողության տեսչական մարմնի (այսուհետ՝ Տեսչական մարմին) կողմից վերահսկողության ընթացքում այլ պետական մարմնի լիազորություններին առնչվող ենթադրյալ խախտումների բացահայտման դեպքում տեղեկատվության տրամադրման կարգը։»։
	Չի ընդունվել:
«Շուկայի վերահսկողության մասին» օրենքի 5-րդ հոդվածի 4-րդ մասի համաձայն՝ լիազոր մարմինը վերահսկողության ընթացքում այլ պետական մարմնի լիազորություններին առնչվող խախտումների բացահայտման դեպքում երեք աշխատանքային օրվա ընթացքում այդ մասին տեղեկացնում է տվյալ պետական մարմնին: Ներկայացաված առաջարկությամբ ենթադրյալ խախտումների բացահայտման վերաբերյալ կարգավորումը դուրս է Նախագծի լիազորորղ նորմի կարգավորման առարկայից:




	5.Արդարադատության նախարարություն
	08.04.2024թ.

	
	/27.1/13662-2024

	1. «Շուկայի վերահսկողության տեսչական մարմնի կողմից վերահսկողության ընթացքում բացահայտված խախտումների մասին տեղեկացնելու կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագիրը, 1-ին կետն ու հավելվածի վերնագիրն անհրաժեշտ է համապատասխանեցնել Նախագծի ընդունման համար լիազորող նորմ հանդիսացող «Շուկայի վերահսկողության մասին» օրենքի 5-րդ հոդվածի 4-րդ մասին, մասնավորպես՝ լիազորող նորմի համաձայն ՀՀ կառավարությունը պետք է սահմանի վերահսկողության ընթացքում բացահայտված խախտումների տեղեկացման եղանակը և ընթացակարգը, մինչդեռ Նախագծի վերնագրում, 1-ին կետում ու հավելվածի վերնագրում նշված է կարգ:
	Ընդունվել է:

	2. Նախագծին  կից ներկայացված հավելվածում (այսուհետ՝ Հավելված) ենթակետերի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:  
	Ընդունվել է:

	3. Նախագծին կից ներկայացված Ձև N1-ի 1-ին կետում «օբյեկտի» բառն անհրաժեշտ է փոխարինել «սուբյեկտի» բառով, իսկ «անհատ ձեռնարկատիրոջ» բառերից առաջ անհրաժեշտ է լրացնել «իրավականական անձի անվանումը» բառերը՝ նկատի ունենալով Հավելվածի 2-րդ կետի ա) ենթակետը:
	Ընդունվել է:

	4. Նախագծին կից ներկայացված Ձև N1-ում առաջարկում ենք նշել տեղեկանքի կազմման տարին, ամիսը և ամսաթիվը:
	Ընդունվել է:



